
Cada época do ano ten de seu un encanto
especial agarimado por un abano de conme-
moraciéns e festividades.

Coma sempre 6 remata-lo ano chega o Na-
dal voando a carén dunha mensaxe de paz e
irmandade, de solidariedade e amor lembrén-
donos dunha apaixoante tradicion belenistica.

Neste eido o latexo navidefio chairego es-
toupa de popularidade e a sona lévaa a vila
lucense de Begonte, que ano tras ano e dende
1972 segue a celebra-la sia vinte edicién en-
chendo de creatividade un recanto do local do
centro cultural Xosé Dominguez Guizan, nou-
trora escola begontina, para artella-lo fermoso
Belén Electronico, un orixinal retablo dunha
superficie de arredor de setenta metros cadra-
dos, cheo de diversidade de feiticeiras figuri-
nas.

Un traballo artistico que se reparte un co-
lectivo de quince persoas que co seu iniguala-
ble maxin e a sda inventiva crean fastuosos
movementos visuais perfectamente sincroniza-
dos coas marabillosas paisaxes que configuran
un auténtico museo do Nadal, conxugando a
tecnoloxia méis moderna coa tradicion entra-
nable desta data.

Mencién especial merecen o fundador des-
ta obra, D. Xosé Dominguez Guizdn, que
dende o ceo olla o seu Belén e que adicou a
sta vida 6 mesmo; o desefador D. Xosé Ro-
driguez Varela, que constrie e da vida a cada
unha das esceas e das figuras, a todo o con-
xunto artistico en xeral, e tamén nomear a la-
boura do actual impulsor e incansable conti-
nuador D. Xesus Dominguez Guizén, parroco
de Begonte.



Na devandita obra de arte tefien cabida den-
de a etnografia, costumes, oficios e labouras do
noso quefacer cotidn, combinados coas estam-
pas biblicas curiosas e entrafiables ata as esceas
graciosas da vida nunha aldeffia da Terra Cha
luguesa.

Destaca dun xeito sen igual a grata lembran-
za 4 arquitectura rural galega, da man do oficio
dos canteiros de Pontevedra; numerosas viven-
das e casas coas tipicas balconadas e os corredo-
res onde a branca roupa estd a secar, un esbelto
hérreo, as eiras das casas de labranza adornadas
coas medas, o carro, as cabeceiras onde seca o
millo, o antergo muiio ubicado na cascada do
rio Ladra amosa con franqueza a sta utilidade e
distribucién para moe-los cereais coa forza da
auga.

Rindese con xentileza unha homenaxe s an-
cestrais oficios da nosa cultura, o afiador ouren-
sdn, as incansables tecedeiras doutrora co tear,
o ferreiro na sda fragua, o carpinteiro na sua
caseta cepillando unha tdboa, os alfareiros de
Bonxe, o cesteiro, as fiadeiras na roca a voltas
co lifo...

Os costumes e as tradicions da nosa terra
fielmente representadas, a matanza do porco, a
tipica queimada, o lagar ¢ a elaboracion minu-
ciosa do bo vino galego, o magosto, o cabrito
asado no espeto, entre outras.

Faise unha recopilacion bondadosa dos as-
pectos relixiosos e afnorados da tradicion bele-
nistica, a Nai Virxe co Neno Deus arrola que te
arrolards, primeiro nos seus brazos e logo no
berce, 4 sia beira San Xosé ollando 6 recén con
dozura; a mula e o boi ddbanlle calorcifio de

perto; os Reis Magos figuran estéticos diante do
pesebre para facer as ofrendas do ouro, o incen-
SO € a mirra.

O pesebre, centro estelar do retédbulo, repre-
séntase nunha preciosa casa chairega coas lousas
no teito e cheminea afumegando sen parar.

Un paraiso artificial concebido para outorgar
realce e beleza en funcién do conxunto artistico
onde os costumes, oficios, as paisaxes mais lo-
gradas acadan a combinacion perfecta dunha al-
dea lucense ¢ do pobo biblico de Xudea agari-
mado polo cauce fluvial do Ladra.

As condicions climdticas, choiva, treboada,
lostregos e neve, que acadan un eco méxico e
alucinante cheo de luminosidade e fantasia coa
recente novidade do arco da vella, sucédense
nun intre marabilloso cunha duracién aproxima-
da de catorce minutos.

A representacién comenza co dia, a xente
disponse a traballar, cadaquén na sia laboura,
a ledicia brinca nos corazéns dos huméns e dos
animais amosando a enerxia e vitalidade nos
graciosos movementos.

A modino agichase o sol e paseniiamente
sae 0 luceiro dourado da noite bailando 6 redor
das parpadexantes estrelifias.

De pronto estoupa unha boa treboada, amai-
na e sae o arco da vella cheo de moitas cores,
mais a treboada continda disfrazada de l0stre-
gos, dun ruido espantoso e apresurado.

Primeiro a tempestade e logo a calma acadan
a beleza celestial e un manto nevado acarina do-
cemente a paisaxe nevada.

Un anxo beido percorre o ceo e presaxia a
nova do nacemento nesta méxica noitifia.

O que poderia semellar un recuncho feiticei-
ro cheo de paz vaise enchendo de vida e ledicia
revuldeira nas notas de musicalidade das panxo-
lifias.

Begonte, o museo do Nadal, .abre as sias
portas e agarda a feliz recompensa na visita de
moitos curiosos e visitantes que desexen vivir un
intre maravilloso que s6 nesta vila se pode aca-
dar. -
Ben merece esta entrafiable recopilacion a
nosa garimosa felicitacion pola sua laboura, cla-
ra testemuia da sensibilidade artistica e adica-
cion dunha das obras ben artelladas en Galicia,
cunha inesqeucible mostra do sentir galego por
excelencia.

